
21. gr. 

23. des. 1950, um breyting á lögum nr. 102 30. des. 1943, um lifeyrissjóð barnakennara 
og ekkna þeirra. 

22. gr. 
Þegar lög þessi hafa öðlazt gildi, skal fella meginmál þeirra inn í lög nr. 102 

30. des. 1943, um lífeyrissjóð barnakennara og ekkna þeirra, og gefa þau út svo 
breytt. 

Gjört í Reykjavík, 14. maí 1955. 

Ásgeir Ásgeirsson. 
(L. S.) 

Eysteinn Jónsson. 

LÖG 

um breyting á vegalögum, nr. 34 22. apríl 1947. 

Forseti ÍstanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Fyrir orðin „„og hreppsvegir“ í 1. gr. laganna komi: hreppsvegir og nýbýlavegir. 

2. gr. 
2. gr. laganna orðist þannig: 
Þjóðvegir eru þessir: 

A. Um Suðurland. 

. Suðurlandsvegur: Frá Reykjavík um Ölfus, Flóa, Holt, Rangárvelli, Hvol- 
hrepp, Landeyjar, Eyjafjöll, Sólheimasand og Mýrdal til Víkur, um Höfða- 
brekkuheiði, Mýrdalssand, Skaftártungu, yfir Eldhraun, um Síðu, Fljóts- 
hverfi, Skeiðarársand, Öræfi, Breiðamerkursand, Suðursveit, um Flatey á 

Mýrum til Melatanga, um Höfn í Hornafirði, Nes, Almannaskarð og um 

brú á Jökulsá í Lóni innan við Stafafell, að Lónsheiði. 
Reykjanesbraut: Frá Reykjavík um Hafnarfjörð og Keflavík til Sandgerðis 
og að Stafnesi. 
Grindavíkurvegur: Af Reykjanesbraut á Vogastapa um Grindavík að Reykja- 
nesvita. 
Miðnesheiðarvegur: Frá Keflavík um Miðnesheiði til Sandgerðis. 
Hafnavegur: Af Reykjanesbraut í Njarðvíkum hjá Kirkjuvogi í Höfnum að 
Reykjanesvita. 
Garðskagavegur: Af Reykjanesbraut nálægt Útskálum að Garðskagavita. 
Álftanesvegur: Af Hafnafjarðarvegi til Bessastaða. 
Viífilsstaðavegur: Af Hafnarfjarðarvegi til Vífilsstaða. 
Útvarpsstöðvarvegur: Af Suðurlandsvegi skammt innan við Reykjavík að 
útvarpsstöð á Vatnsendahæð. 

Elliðavatnsvegur: Af Suðurlandsbraut hjá Rauðavatni um Vatnsenda og 
Vifilsstaði til Hafnarfjarðar. 
Krýsuvíkur- og Selvogsvegur: Af Reykjanesbraut sunnan við Hafnarfjörð 
um Krýsuvík, Selvog og Ölfus að Suðurlandsvegi nálægt Hveragerði. 
Þorlákshafnarvegur: Af Selvogsvegi nálægt Hlíðarenda til Þorlákshafnar. 
Hafnarskeiðsvegur: Frá Þorlákshöfn austur Hafnarskeið að brúarstæði hjá 
Óseyrarnesi og þaðan á þjóðveginn hjá Eyrarbakka. 

. Reykjavegur: Af Suðurlandsvegi hjá Hveragerði í Ölfusi að Reykjaskóla. 
„ Biskupstungnabraut: Af Suðurlandsvegi undir Ingólfsfjalli um Grímsnes og 

Biskupstungur, hjá Geysi að Gullfossi. 
Tjarnarvegur: Af Biskupstungnabraut austan Torfastaða að Tjörn. 

- Reykjavegur: Af Tjarnarvegi um Syðri-Reyki og Efri-Reyki á Laugardalsveg. 
Bræðratunguvegur: Af Biskupstungnabraut austan við Tungufljótsbrú að 
Bræðratungu. 

- Sogsvegur: Af Biskupstungnabraut skammt fyrir austan Sogsbrú hjá Ljósa- 
fossi og austan við Þingvallavatn til Þingvalla. 

. Kiðjabergsvegur: Af Suðurlandsvegi fyrir vestan Hraungerði, um væntan- 
lega brú á Hvítá hjá Kiðjabergi, á Biskupstungnabraut austan Seyðishóla. 
Sólheimavegur: Af Biskupstungnabraut austan við Svínavatn að Sólheimum. 
Þingvallabraut: Af Vesturlandsvegi nálægt Köldukvísl til Þingvalla. 

Grafningsvegur: Af Þingvallabraut nálægt Heiðarbæ, sunnan Þingvallavatns, 
hjá Úlfljótsvatni á Sogsveg vestan Sogs nálægt Alviðru, með álmu yfir Íra- 
fossbrú á Sogsveg hjá Syðri-Brú. 

Laugardalsvegur: Af Sogsvegi nálægt Þingvallavatni, um Laugardal hjá 
Laugarvatni að Biskupstungnabraut hjá Múla. 

Laugarvatnsvegur: Af Biskupstungnabraut hjá Svínavatni að Laugardalsvegi 
hjá Laugarvatni. 
Skeiða- og Hreppavegur: Af Suðurlandsvegi í Flóa upp Skeið og Hruna- 
mannahrepp að Gullfossvegi vestan við Hvítárbrú á Brúarhlöðum. 
Auðsholtsvegur: Af Skeiða- og Hreppavegi austan Laxárbrúar að Auðs- 
holti. 
Langholtsvegur: Af Auðsholtsvegi vestan við Langholtsfjall um væntanlega 
brú á Litlu-Laxá á Hreppaveg vestan Kirkjuskarðs, með álmu um Flúðir á 
Hreppaveg. 

Gullfossvegur: Af Biskupstungnabraut hjá ng fjóti til Gullfoss. 
Gnúpverjavegur: Af Skeiðavegi sunnan Laxár, hjá Ásum og norðan Miðfells 
upp Þjórsárdal að Ásólfsstöðum. 
Skálholtsvegur: Af Skeiðavegi nálægt Reykjum, yfir Hvítá hjá Iðu, um 
Skálholt að Biskupstungnabraut austan Brúarár. 
Villingaholtsvegur: Af Suðurlandsvegi í Flóa um Villingaholt suður með 
Þjórsá um Parta og Fljótshóla að Gaulverjabæjarvegi. 
Gaulverjabæjar- og Stokkseyrarvegur: Af Suðurlandsvegi í Flóa um Gaul- 
verjabæ og Stokkseyri að Eyrarbakkavegi. 
Hamarsvegur: Af Gaulverjabæjarvegi norðan Gaulverjabæjar um Hamarsbæi 
og Skógsnes á Villingaholtsveg nálægt Sýrlæk. 
Eyrarbakkavegur: Frá Selfossi að Eyrarbakka. 
Kaldaðarnesvegur: Af Eyrarbakkavegi nálægt Sandvík að Kaldaðarnesi. 

Ás- og Háfshverfisvegur: Af Suðurlandsvegi móts við vegamót Landvegar 
um Ás, Sandhólaferju og Háfshverfi að Hábæ. 
Hamravegur: Af Suðurlandsbraut vestan við Steinslæk að Hamrahóli. 
Vetleifsholtsvegur: Af Suðurlandsvegi vestan við Ægissíðu að Vetleifsholti.

Heiðarvegur: Af Suðurlandsvegi vestan við Hárlaugsstaði um Heiði, Kamb 
og Raftholt að Hreiðri. 
Landvegur: Af Suðurlandsvegi í Holtum upp Land, hjá Múla að Galtalæk. 
Hagabraut: Af Landvegi fyrir ofan Lýtingsstaði um Haga, Stúfholt, Skamm- 
beinsstaði að Landvegi neðan við Köldukinn. 
Þykkvabæjarvegur: Af Suðurlandsvegi vestan Ægissiðu að Hábæ í Þykkvabæ, 
með álmu að Bala. 
Árbæjarvegur: Af Suðurlandsvegi vestan við Ytri-Rangá, um Árbæ á Land- 
veg nálægt Lækjarbotnum. 
Gunnarsholtsvegur: Af Suðurlandsvegi á Rangársandi um Gunnarsholt að 
Næfurholti. 
Rangárvallavegur efri: Af Suðurlandsvegi vestan Eystri-Rangár um Stóra- 
Hof, Reyðarvatn og Geldingalæk að Kaldbak. 
Móeiðarhvolsvegur: Af Suðurlandsvegi austan Djúpadals að Móeiðarhvoli. 
Bakkabæjavegur: Af Suðurlandsvegi austan við Þverárbrú, sunnan Þverár 
yfir væntanlega brú á Hólsá hjá Ártúni á Þykkvabæjarveg. 
Út-Landeyjavegur: Af Bakkavegi nálægt Fróðholti um Eystri-Hól að Ytra- 
hóli, með álmu að Skúmsstöðum. 

Landeyjavegur syðri: Af Suðurlandsvegi hjá Hemlu, hjá Akurey, Bergþórs- 
hvoli, Lágafelli og Miðey að Suðurlandsvegi nálægt Vorsabæ. 
Oddavegur: Af Suðurlandsvegi vestan við Strönd að Odda, með álmu að 
Oddhóli. 
Hólmavegur: Af Landeyjavegi syðri hjá Búðarhóli að Bakka. 
Fljótshlíðarvegur: Af Suðurlandsvegi á Hvolsvelli inn Fljótshlíð, um 
Múlakot að Barkarstöðum. 
Vallarvegur: Af Fljótshlíðarvegi hjá Sunnuhvoli um Efra-Hvol að Velli. 
Merkurvegur: Af Suðurlandsbraut austan við Markarfljótsbrú inn að 
Stóru-Mörk. 
Sandhólmavegur: Af Suðurlandsvegi hjá Fitjamýri, ofan við Lambhúshól 
á Suðurlandsveg hjá Hvammi. 
Skálavegur: Af Suðurlandsvegi hjá Hvammi um Skálabæi á Suðurlandsveg 
hjá Holti. 
Skógaskólavegur: Af Suðurlandsvegi austan Skógaár að Skógaskóla. 
Dyrhólavegur: Af Suðurlandsvegi hjá Litla-Hvammi í Mýrdal um Loftsali 
að Dyrhólaey. 

Reynishverfisvegur: Af Suðurlandsvegi á Fossholtum að Görðum í Reynis- 
hverfi. 

Heiðardalsvegur: Af Suðurlandsvegi norðan við Reynisfjall um Rofamýri að 
Litlu-Heiði. 

Mýrdalsvegur syðri: Af Suðurlandsvegi fyrir neðan Fagradal, yfir Mýrdals- 
sand á Álftaversveg nálægt Hraunbæ. 
Álftaversvegur: Af Suðurlandsvegi við Skálmárbrú á Mýrdalssandi, um 
Þykkvabæjarklaustur, um Jórvíkurhryggi á Álftaversveg nálægt Holti. 

Búlandsvegur: Af Suðurlandsvegi austan við Tungufljótsbrú í Skaftártungu 
að Búlandi. 

Meðallands- og Landbrotsvegur: Af Suðurlandsvegi í Skaftártungu um Ása- 
brú, Leiðvöll og Langholt í Meðallandi, um Eldvatnsbrú hjá Fljótum og upp 
Landbrot austanvert á Suðurlandsveg við Skaftárbrú. 

Holtsvegur á Síðu: Af Suðurlandsvegi austan við Eldhraun um Skaftárbrú 
vestri að Holti. 

Kirkjubæjarklaustursvegur: Af Suðurlandsvegi austan við Skaftárbrú að 
Kirkjubæjarklaustri á Síðu. 
Prestbakkavegur: Af Suðurlandsvegi austan við Geirlandsá um Prestbakka 
að Mörtungu. 
Inn-Nesja- og Mýravegur: Af Suðurlandsvegi hjá Hólum í Hornafirði vestur 
yfir Fljót innra, nálægt Hoffelli, út Mýrar að Suðurlandsvegi hjá Flatey, 
með álmu yfir Hornafjarðarfljót ytra undan Bjarnanesi, og á Mýraveg. 
Hornsvegur: Af Suðurlandsvegi hjá Almannaskarði að Horni. 
Bæjarvegur í Lóni: Af Suðurlandsvegi hjá Stafafelli um Byggðarholt og Bæ 
á Suðurlandsveg hjá Reyðará. 
Hvalnesvegur í Lóni: Af Suðurlandsvegi hjá Svínhólum að Hvalnesi. 
Stórhöfðavegur í Vestmannaeyjum: Frá vegamótum ofan við kirkjuna um 
Ofanleitishverfi suður að vita á Stórhöfða 

B. Um Vesturland. 

Vesturlandsvegur: Af Suðurlandsvegi innan við Elliðaár um Mosfellssveit 
og Kjalarnes, kringum Hvalfjörð, um Leirársveit, Hafnarskóg og Andakíl, 
yfir Hvítárbrú hjá Hvítárvöllum og á vegamót Borgarnesbrautar norðan við 
Gufuá, um Norðurárdal, Bjarnadal, Miðdali, Búðardal, Svínadal, kringum Gils- 

fjörð, yfir Geiradal, um Kollabúðaheiði, Þorskafjarðarheiði og Langadal til 
Arngerðareyrar. 
Heiðmerkurvegur: Af Suðurlandsvegi að Heiðmerkurhliði. 
Keldnavegur: Af Vesturlandsvegi hjá Grafarholti í Mosfellssveit að Keldum. 
Úlfarsárvegur: Af Vesturlandsvegi norðan brúar á Korpúlfsstaðaá hjá Úlfars- 
felli á Reykjaveg. 

Gufunesvegur: Af Vesturlandsvegi nálægt Grafarholti að Gufunesi. 
Reykjavegur: Af Vesturlandsvegi við Varmárbrú um Álafoss, um Reykja- 
hverfi, hjá Miðdal og á Suðurlandsveg hjá Geithálsi, með álmu að Reykja- 
lundi. 
Kjalarnesvegur innri: Af Vesturlandsvegi skammt vestan við Varmadal um 
Skeggjastaði á Þingvallaveg hjá Seljabrekku. 
Eyrarfjallsvegur: Af Vesturlandsvegi hjá Kiðafelli, sunnan Eyrarfjalls á 
Vesturlandsveg hjá Blönduholti. 

Kjósarskarðsvegur: Frá vegamótum Vesturlandsvegar hjá Skorá um Möðru- 
velli og Fellsenda á Þingvallaveg hjá Syðri-Stiflisdal. 

Reynivallavegur: Af Vesturlandsvegi norðan Laxárbrúar um Reynivelli að 
vegamótum Kjósarskarðsvegar hjá Möðruvöllum. 
Draghálsvegur: Af Vesturlandsvegi hjá Ferstiklu á Hvalfjarðarströnd um 
Ferstikluháls, Svínadal, vestan Skorradalsvatns, um Hestháls yfir Andakíl að 
Vesturlandsvegi hjá Hvítárvöllum. 
Skorradalsvegur: Af Vesturlandsvegi nálægt Ausu, hjá Andakílsfossum, 
norðan Skorradalsvatns um Fitjárbrú, og út sunnan vatnsins á Draghálsveg 
hjá Stóru-Drageyri. 
Leirársveitarvegur: Af Vesturlandsvegi hjá Leirárbrú um Leirá, yfir Lax- 
árbrú hjá Hóli og á Vesturlandsveg skammt frá Miðfelli. 
Svínadalsvegur: Af Leirársveitarvegi hjá Hóli norðan Laxár, hjá Eyri á Drag- 
hálsveg gegnt Geitabergi. 
Akranesvegur: Frá Akranesi að Vesturlandsvegi hjá Lambhaga 
Akrafjallsvegur: Af Akranesvegi hjá Litlu-Fellsöxl, fyrir Akrafjall, hjá 
Klafastöðum og Innra-Hólmi á þjóðveginn ofan við Akraneskaupstað.

Melasveitarvegur: Af Vesturlandsvegi hjá Skorholti um Melasveit á Vestur- 
landsveg sunnan við Höfn. 
Mófellsstaðavegur: Af Vesturlandsvegi innan við Skeljabrekku um Mófells- 
staði á Draghálsveg hjá Vatnsósnum. 
Lundarreykjadalsvegur: Af Skorradalsvegi á Götuási inn Lundarreykjadal 
á Uxahryggjaveg gegnt Gilstreymi. 
Skálpastaðavegur: Af Bæjarsveitarvegi hjá Fossatúni um Skálpastaði og 
Grímsárbrú á Lundarreykjadalsveg hjá Brautartungu. 
Bæjarsveitarvegur: Af Skorradalsvegi nálægt Hesti, um Bæjarsveit, hjá Klepp- 
járnsreykjum á Borgarfjarðarbraut í Reykholtsdal, með álmum að Þingnesi 
og að flugvelli á Kálfanesmelum. 
Flókadalsvegur: Af Bæjarsveitarvegi hjá Steðja, inn Flókadal, hjá Skógum, 
um brú á Geirsá, á Bæjarsveitarveg hjá Litla-Kroppi. 

Reykdælavegur: Af Bæjarsveitarvegi hjá Kleppjárnsreykjum inn Reykholts- 
dal, yfir Reykjadalsá hjá Steindórsstöðum, að Giljum, með álmu frá Stein- 
dórsstöðum að Auðsstöðum. 
Borgarnesbraut: Frá Borgarnesi að Vesturlandsvegi norðan Gufuár. 
Ferjubakkavegur: Af Borgarnesbraut hjá Brennistöðum, um Ferjubakka, á 
Vesturlandsveg vestan við brú á Ferjukotssíki. 
Borgarfjarðarbraut: Af Vesturlandsvegi hjá Haugum um Stafholtstungur, 
yfir Hvitárbrú á Kláffossi, um Reykholtsdal og Hálsasveit að Lambá. 
Varmalandsvegur: Af Borgarfjarðarbraut austan Arnarholts að Einifelli, 
með álmu að Varmalandsskólum. 
Stafholtsvegur: Af Borgarfjarðarbraut austan Arnarholts um Stafholt að 
Flóðatanga. 

Þverárhlíðarvegur: Af Borgarfjarðarbraut um Hjarðarholt, Arnbjargarlæk og 
Norðtungu á Borgarfjarðarbraut norðan Kláffoss, með álmu hjá Högnastöð- 
um að Hermundarstöðum. 
Hvítársíðuvegur: Af Þverárhlíðarvegi um Hvítársíðu, Hvítársíðukrók og hjá 
Kalmanstungu á Borgarfjarðarbraut fyrir innan Húsafell, með álmu yfir 
væntanlega brú á Hvítá hjá Bjarnastöðum og á Hálsasveitarveg hjá Stóra-Ási. 
Glitstaðavegur: Af Vesturlandsvegi hjá Grábrók um væntanlega brú á Norð- 
urá að Glitstöðum. 

Króksvegur: Af Norðurlandsvegi nálægt Króki að Háreksstöðum. 
Valbjarnarvallavegur: Af Vesturlandsvegi fyrir ofan Galtarholt að Valbjarn- 
arvöllum. 

Álftaneshreppsvegur: Af Stykkishólmsvegi vestan Langár um Álftanes- 
hrepp sunnanverðan, sunnan Hólmsvatns um Vogalæk að Álftárósi. 
Álftanesvegur: Af Álftaneshreppsvegi hjá Kolviðarholti að Álftanesi. 
Grímsstaðavegur: Af Stykkishólmsvegi hjá Urriðaárbrú að Grímsstöðum. 
Hraunhreppsvegur: Af Stykkishólmsvegi hjá Arnarstapa, um Hrafnkelsstaði, 
Laxárholt, Vog, Akra, Stóra-Kálfalæk og Einholt á Stykkishólmsveg hjá 
Fiflholtum. 

- Sauravegur: Af Stykkishólmsvegi á Raftás, um Saura, Miklholt og Hamra á 
Hraunhreppsveg hjá Jaðri. 

. Þverholtavegur: Af Álftaneshreppsvegi austan Álftár, um Þverholt á Hraun- 
hreppsveg austan brúar á Álftá hjá Hrafnkelsstöðum. 
Staðarhraunsvegur: Af Stykkishólmsvegi á Raftás að Staðarhrauni. 
Skógavegur: Af Stykkishólmsvegi nálægt Brúarhrauni að Skógum. 
Hnappadalsvegur: Af Stykkishólmsvegi um Hnappadal og Heydal á Skógar- 
strandarveg nálægt Bíldhóli, með álmu að Hallkelsstaðahlið. 

Stykkishólmsvegur: Af Borgarnesbraut fyrir ofan Borgarnes um Mýrar, 
um Kerlingarskarð og Helgafellssveit til Stykkishólms. 
Kolviðarnesvegur: Af Stykkishólmsvegi vestan við Gerðubergslæk í Eyja- 
hreppi að Kolviðarnesi. 

Hitarnesvegur: Af Stykkishólmsvegi sunnan Kaldár að Hítarnesi. 

Ytra-Skógarnesi að Syðra-Skógarnesi. 

Stakkhamarsvegur: Af Ólafsvíkurvegi sunnan Hofstaða að Stakkhamri. 
Krossavegur: Af Ólafsvíkurvegi hjá Leirskál um Gaul að Krossum, með álmu 
að Melkoti. 
Ölkelduvegur: Af Ólafsvíkurvegi við Ölkeldu að Slitvindastöðum. 
Lýsuhólsvegur: Af Ólafsvíkurvegi hjá Hraunsmúla um Lýsudal og Lýsuhól 
á Ólafsvíkurveg vestan við Vatnsholtsá. 
Ólafsvikurvegur: Af Stykkishólmsvegi austan við Straumfjarðará um 
Staðarsveit og Fróðárheiði til Ólafsvíkur. 
Útnesvegur: Af Ólafsvíkurvegi, sunnan Fróðárheiðar, um Breiðuvík að Sandi. 

Búðavegur: Af Útnesvegi utan við Hraunhafnará til Búða. 
Hellnavegur: Af Útnesjavegi að Hellnum. 
Rifsvegur: Af Hellissandsvegi að Rifi. 
Hellissandsvegur: Frá Ólafsvík til Hellissands. 
Eyrarsveitar- og Fróðárhreppsvegur: Af Stykkishólmsvegi í Helgafellssveit 
um Eyrarsveit til Grafarness, utan í Búlandshöfða og um Fróðársveit á 

Ólafsvíkurveg. 
Framsveitarvegur: Af Eyrarsveitarvegi nálægt Eiði út fyrir Eyrarfjall, um 
Setberg og á Eyrarsveitarveg nálægt Vindási. 
Bjarnarhafnarvegur: Af Eyrarsveitarvegi til Bjarnarhafnar, með álmu að 
Seljum. 
Helgafellssveitarvegur: Af Stykkishólmsvegi nálægt Gríshól í Helgafellssveit 
um Kóngsbakka og Hraunháls á Eyrarsveitarveg í Berserkjahrauni. 
Borgalandsvegur: Af Stykkishólmsvegi hjá Tíðaási að Þingvöllum. 
Skógarstrandarvegur: Af Stykkishólmsvegi í Helgafellssveit, um Skógar- 
strönd, yfir Hörðudal og á Vesturlandsveg í Miðdölum. 
Langadalsvegur: Af Skógarstrandarvegi austan Setbergsár að Litla-Langadal. 
Miðdalavegur: Frá Vesturlandsvegi vestan Tunguár, hjá Kvennabrekku og 
Svalbarði á Vesturlandsveg hjá Fellsenda. 
Haukadalsvegur: Af Vesturlandsvegi sunnan við Haukadalsárbrú, um Hauka- 
dal inn á móts við Kross. 
Hörðudalsvegur: Af Skógarstrandarvegi um Hörðudal, hjá Hlíð að Fremri- 
Vífilsdal. 
Laæárdalsvegur: Af Vesturlandsvegi sunnan Laxár í Dölum, um Laxárdal og 
Laxárdalsheiði á Strandaveg utan Borðeyrar. 
Sælingsdalsvegur: Af Vesturlandsvegi norðan við Leysingjastaði að Sælings- 
dal, með álmu að Laugum. 

Klofnings- og Skarðsstrandarvegur: Af Vesturlandsvegi hjá Ásgarði um 
Staðarfell á Vesturlandsveg í Saurbæ, með álmu að Skarðsstöð. 

Efribyggðarvegur: Af Klofningsvegi hjá Helluá, um Túngarð og Stóru- 
Tungu á Klofningsveg nálægt Kjarlaksstöðum. 
Salthólmavíkurvegur: Af Skarðsstrandarvegi hjá Tjaldanesi í Saurbæ til 
verzlunarstaðarins í Salthólmavík. 
Staðarhólsvegur: Af Skarðsstrandarvegi við Kirkjuhvol í Saurbæ, um Staðar- 
hól að Hvammsdal.

Hjarðarholtsvegur: Af Vesturlandsvegi innan Búðardals að Hjarðarholti. 
Króksfjarðarnesvegur: Af Vesturlandsvegi í Geiradal að verzlunarstaðnum 
í Króksfjarðarnesi. 

Gautsdalsvegur: Af Vesturlandsvegi sunnan Geiradalsár, nálægt Bakka að 
Gautsdal. 
Reykhólasveitarvegur: Af Vesturlandsvegi við Berufjarðarbotn, um Reykhóla 
og Stað að Laugalandi og af Vesturlandsvegi hjá Kinnarstöðum, um Hofstaði 
að Hlíð. 
Gufudalsvegur: Af Vesturlandsvegi í Þorskafirði um Gufudal, Skálanes og 
Kollafjörð að Kletti austan undir Klettshálsi. 
Bæjarnes- og Svínanesvegur: Af Barðastrandarvegi á Klettshálsi, um Kvíg- 
indisfjörð og Kirkjuból að Bæ, með álmu vestan Kvígindisfjarðar að Svína- 
nesi. 
Fjarðarhlíðarvegur: Af Barðastrandarvegi við Vattarfjörð að Firði og 
þaðan að Skálmarnesmúla. 
Litlanesvegur: Af Barðastrandarvegi á Eiði, fyrir Mjóafjörð að Litlanesi. 

heiði og á Strandaveg í Kollafirði. 
Strandavegur: Af Norðurlandsvegi vestan Hrútafjarðarár um Borðeyri, út 
með Hrútafirði, um Stikluháls, meðfram Bitrufirði, um Bitruháls, Kolla- 

fjörð og til Hólmavíkur, um Staðardal og að Vesturlandsvegi á Kollabúða- 
heiði. 

Kaldrananesvegur: Af Bjarnarfjarðarvegi til Kaldrananess. 
Reykjarfjarðarvegur: Af Strandavegi í Staðardal, um Bjarnarfjörð, Bala, 
Kaldbak og Veiðileysu, um Kúvíkur í Reykjarfirði, um Árnes, um Eyri 
í Ingólfsfirði til Ófeigsfjarðar, með álmu frá Melum til Norðurfjarðar. 
Gjögurvegur: Frá Árnesi að Gjögri í Reykjarfirði. 
Selstrandarvegur: Af Reykjarfjarðarvegi norðan Selár út Selströnd, um 
Drangsnes og Bæ til Kaldrananess. 
Ármúlavegur: Af Vesturlandsvegi hjá Langadalsárbrú innan við Arngerðar- 
eyri út Langadalsströnd að Ármúla. 
Snæfjallastrandarvegur: Frá Ármúla um Snæfjallaströnd að Sandeyri. 
Ögurvegur: Frá Arngerðareyri við Ísafjarðardjúp um Múla, um Eyrar- 
fjall, meðfram Mjóafirði, um Ögur að Hjöllum í Skötufirði. 
Vatnsfjarðarvegur: Af Ögurvegi hjá Eyri norðan Ísafjarðar um Vatnsfjörð 
og Skálavík á Ögurveg hjá Botni í Mjóafirði, með álmum að Þúfum og til 
Reykjaness. 

. Jökulfjarðavegur: Frá Sætúnsbryggju um Staðarheiði að Dynjanda. 
Aðalvíkurvegur: Frá Heklu við Hesteyri um Hesteyrardal og Stakkadals- 
heiði til Látra í Aðalvík. 
Hniífsdals- og Bolungavíkurvegur: Frá Ísafirði um Hnífsdal til Bolungavíkur. 
Tungudalsvegur: Frá Seljalandsbrú um Tungudal að Bunuá. 

. Engidalsvegur: Af Súðavíkurvegi við Réttarholt að rafstöð í Engidal. 
. Ísafjarðarvegur: Frá Ísafirði um Breiðadalsheiði, inn fyrir Önundarfjörð, 

um Gemlufallsheiði að Gemlufalli við Dýrafjörð. 
. Súðavíkurvegur: Af Ísafjarðarvegi nálægt Seljalandsá í Skutulsfirði um 

Arnardal til Súðavíkur. 

. Fjarðavegur: Frá Súðavík fyrir Álftafjarðarbotn, um Seyðisfjörð, fyrir 
Hestfjörð og Skötufjörð að Hjöllum. 

. Suðureyrarvegur: Af Ísafjarðarvegi á Breiðadalsheiði, um Botnsheiði, út 
með Súgandafirði, um Suðureyri að Stað. 

Flateyrarvegur: Af Ísafjarðarvegi hjá Breiðadal til Flateyrar. 
Hjarðardalsvegur: Af Ísafjarðarvegi hjá Mosvöllum í Önundarfirði, um 
Hjarðardal og yfir Dalsá hjá Kirkjubóli í Valþjófsdal. 
Núpsvegur: Frá Alviðruvör um Núp að vegamótum Ísafjarðarvegar hjá 

Gemlufalli. 
Ingjaldssandsvegur: Frá Núpi í Dýrafirði um Sandsheiði að Sæbóli á 
Ingjaldssandi. 
Dýrafjarðarvegur: Af Ísafjarðarvegi hjá Gemlufalli, inn fyrir Dýrafjörð að 
norðan og út að sunnan til Þingeyrar. 
Þingeyrarvegur: Frá Þingeyri um Brekkudal og Rafnseyrarheiði að væntan- 
legum ferjustað við Arnarfjörð nálægt Rafnseyri. 
Arnarfjarðarvegur: Frá Rafnseyri inn fyrir Borgarfjörð, um Mosdal og upp 
úr honum suður á Barðastrandarveg í Vatnsfirði. 
Haukadalsvegur: Frá Þingeyri um Haukadal og Keldudal að Lokinhömrum. 
Álftamýrarvegur: Af Þingeyrarvegi utan við Rafnseyri til Álftamýrar. 
Bildudals- og Patreksfjarðarvegur: Frá Bíldudal um Hálfdán, fyrir Tálkna- 
fjarðarbotn, um Mikladal til Geirseyrar við Patreksfjörð. 
Dalahreppsvegur: Frá Bíldudal um Bakka að Selárdal í Dalahreppi. 
Suðurfjarðavegur: Frá Bíldudal um Suðurfirði að Reykjarfirði og þaðan 

um Trostansfjörð á Arnarfjarðarveg. 
Tálknafjarðarvegur: Af Bíldudalsvegi norðan Tálknafjarðar um Sveinseyri 
að Sellátrum. 
Hvammseyrarvegur: Af Bíldudalsvegi sunnan Tálknafjarðar að Hvamms- 
eyri. 
Barðastrandarvegur: Frá Geirseyri um Kleifaheiði, hjá Haga og Brjánslæk, 
um Þingmannaheiði og Klettsháls að Kletti í Kollafirði. 
Rauðasandsvegur: Af Barðastrandarvegi hjá Ósum við Patreksfjörð, um 
Hvalsker og Saurbæ að Lambavatni á Rauðasandi. 
Örlygshafnarvegur: Af Rauðasandsvegi hjá Hvalskeri um Sauðlauksdal, 
Örlygshöfn og Hafnarfjall að Látrum, með álmu frá Geitagili að Gjögri. 
Kollsvíkurvegur: Frá Breiðuvík um Breið og Vatnadal til Kollsvíkur. 

C. Um Norðurland. 

Norðurlandsvegur: Af Vesturlandsvegi hjá Dalsmynni í Norðurárdal, um “ 
Holtavörðuheiði og Hrútafjörð, yfir Hrútafjarðarháls, Miðfjörð, Víðidal og 
Vatnsdalsá hjá Hnausum til Blönduóss, um Langadal, Stóra-Vatnsskarð, Vall- 

hólm, Blönduhlíð, Norðurárdal, Öxnadalsheiði, Öxnadal, Þelamörk og Krækl- 
ingahlíð tíl Akureyrar, um Vaðlaheiði, Ljósavatnsskarð, Fljótsheiði, Mývatns- 
heiði, Mývatnssveit og Mývatnsöræfi, um Jökulsárbrú til Grímsstaða á Fjöllum. 
Reykjaskólavegur: Af Norðurlandsvegi hjá Reykjum í Hrútafirði að Reykja- 

skóla. 
Miðfjarðarvegur: Af Norðurlandsvegi austast á Hrútafjarðarhálsi yfir Núpsá 
nálægt Núpi. . 
Heggstaðanesvegur: Af Norðurlandsvegi í Miðfirði um Sanda að Bessa- 

stöðum. 
Hvammstangabraut: Frá Hvammstanga að Norðurlandsvegi hjá Stóra-Ósi. 
Vatnsnesvegur: Frá Hvammstanga út Vatnsnes að Hindisvík. 
Hlíðardalsvegur: Af Vatnsnesvegi hjá Sauðadalsá að Hlíð. 
Þorgrimsstaðadalsvegur: Af Vatnsnesvegi hjá Tjörn um Tungu og yfir 

Tunguá.

Vesturhópsvegur: Af Norðurlandsvegi hjá Vatnshorni um Vesturhóp út að 36 
Hindisvík. 
Vesturárdalsvegur: Af Miðfjarðarvegi norðan Vesturár að Húki. 
Austursíðuvegur: Af Norðurlandsvegi austan Miðfjarðarár, um brýr á Austurá 

og Núpsá á Miðfjarðarveg. 
Austurárdalsvegur: Af Austursíðuvegi hjá Austurárbrú að Hnausakoti. 
Borgarvegur: Af Norðurlandsvegi vestan Víðidalsár um Síðu og Stóru-Borg 
á Vesturhópsveg hjá Þorfinnsstöðum. 
Fitjavegur: Af Norðurlandsvegi austan Línakradals, um Hrísa að Fremri- 

Fitjum. 
Víðidalsvegur: Af Norðurlandsvegi hjá Deildarhóli, um Víðidalstungu og 
yfir brú á Víðidalsá. 
Vatnsdalsvegur: Af Norðurlandsvegi hjá Sveinsstöðum fram Vatnsdal yfir 
brú á Vatnsdalsá og út austan ár á Norðurlandsveg. 
Reykjabraut: Af Norðurlandsvegi fyrir norðan Giljá um Reyki á Svinvetn- 
ingabraut hjá Tindum. 
Flugvallarvegur: Af Húnvetningabraut að flugvelli hjá Akri. 
Svinvetningabraut: Frá Blönduósi, hjá Svínavatni, um brú á Blöndu hjá 

Löngumýri á Norðurlandsveg norðan Svartárbrúar. 
Bugsvegur: Af Svinvetningabraut hjá Syðri-Löngumýri að Eiðsstöðum. 
Blöndudalsvegur: Af Svinvetningabraut norðan Blöndubrúar að Austurhlíð. 
Svínadalsvegur: Af Reykjabraut hjá Svínavatni, um Auðkúlu á Svínvetninga- 
braut innan við Svínavatn. 
Svartárdalsvegur: Af Norðurlandsvegi hjá Bólstaðarhlíð um Bergsstaði og 

Hvamm að Stafnsrétt. 
Skagastrandarvegur: Frá Blönduósi um Skagaströnd og Kálfshamarsvík 

norður að sýslumörkum. 
Laæárdalsvegur: Af Skagastrandarvegi hjá Lækjardal um Mýrar að Skrapa- 
tungu. 
Þverárfjalls- og Gönguskarðavegur: Af Skagastrandarvegi utan við Laxá, um 
Norðurárdal, Þverárfjall, Laxárdal ytri, Laxárdalsheiði og Gönguskörð til 
Sauðárkróks. 
Skagavegur: Af Gönguskarðavegi hjá Skíðastöðum út Laxárdal og Skaga að 

sýslumörkum. 
Reykjastrandarvegur: Af Gönguskarðavegi hjá Skarði að Reykjum á Reykja- 
strönd. 
Sauðárkróksbraut: Frá Sauðárkróki að Norðurlandsvegi hjá Varmahlíð. 
Sæmundarhlíðarvegur: Af Sauðárkróksbraut hjá Geitagerði að Sólheimum. 
Skagafjarðarvegur: Af Norðurlandsvegi skammt innan við Varmahlíð, um 
Mælifell, um Tungusveit og Kjálka, á Norðurlandsveg nálægt Egilsá í Norð- 
urárdal. 
Efribyggðarvegur: Af Skagafjarðarvegi hjá Álftagerði um Efribyggð að 
Skagafjarðarvegi norðan Mælifellsár. 
Vesturdalsvegur: Af Skagafjarðarvegi hjá Tunguhálsi að Litluhlíð í Vesturdal. 
Austurdalsvegur: Af Vesturdalsvegi hjá Goðdölum yfir Jökulsá vestri að 
Bústöðum. 
Út-Blönduhlíðarvegur: Af Hofsósvegi austan Héraðsvatna, um Blönduhlíð 

á Norðurlandsveg austan við Héraðsvatnabrú á Grundarstokki. 

Hofsósvegur: Frá Sauðárkróki um Hegranes, Viðvíkursveit og Óslandshlíð til 
Hofsóss, með álmu inn Deildardal að Kambi. 

Hegranesvegur: Af Hofsósvegi hjá Garði að Rip. 
10 

Hólavegur: Af Hofsósvegi hjá Miklahóli um Viðvík og Laufskálaholt að Hól- 

um. 
Siglufjarðarvegur: Frá Hofsósi um Sléttuhlið, Fljót og Siglufjarðarskarð til 
Siglufjarðar. 
Flókadalsvegur vestri: Af Siglufjarðarvegi vestan við Yzta-Mó að Neskoti. 
Siglufjarðarvegur ytri: Frá Siglufjarðarkaupstað fyrir Stráka, um Úlfsdali 
og Almenningsskriður á Siglufjarðarveg fyrir utan Hraun í Fljótum (enda 
leiði rannsókn, framkvæmd af vegamálastjóra skv. þingsályktun, samþ. á 
Alþingi 1954, í ljós, að unnt sé að leggja þar veg vegna staðhátta og án 

óeðlilegs kostnaðar). 
Flókadalsvegur eystri: Af Siglufjarðarvegi austan við Haganes, um Barð að 

Stóru-Reykjum í Flókadal. 
Ólafsfjarðarvegur: Af Siglufjarðarvegi norðan Fljótaár um Stíflu og Lág- 
heiði til Ólafsfjarðar. 
Múlavegur: Frá Ólafsfjarðarkaupstað fyrir Ólafsfjarðarmúla til Dalvíkur. 
Ólafsfjarðarvegur eystri: Frá Ólafstjarðarkaupstað inn undir Hól, yfir 
Fjarðará á Ólafsfjarðarveg hjá Kvíabekk. 
Hörgárdalsvegur innri: Af Norðurlandsvegi hjá Bægisá á Þelamörk um 
Hörgárbrú hjá Þúfnavöllum að Flögu. 
Hörgárdalsvegur ytri: Af Dalvíkurvegi hjá Möðruvöllum um brú á Hörgá á 
Helguhyl að Hörgárdalsvegi innri, með álmu að Sörlatungu. 

. Dalvíkurvegur: Af Norðurlandsvegi á Moldhaugahálsi, um Arnarneshrepp 
og Árskógsströnd, hjá Árgerði til Dalvíkur. 

. Hauganesvegur: Af Dalvíkurvegi hjá Stærra-Árskógi að Hauganesi. 
Árskógssandsvegur: Af Dalvíkurvegi utan við Þorvaldsdalsá að Árskógssandi. 
Svarfaðardalsvegur: Af Dalvíkurvegi hjá Árgerði að Urðum. 
Hrísavegur: Af Dalvíkurvegi hjá Hrísum, um brýr á Skíðadalsá og Svarfaðar- 
dalsá á Svarfaðardalsveg hjá Hreiðarsstöðum. 

. Hjalteyrarvegur: Af Dalvíkurvegi hjá Skriðulandi í Arnarneshreppi til Hjalt- 
eyrar. 
Dagverðareyrarvegur: Af Norðurlandsvegi fyrir innan Moldhauga að Dag- 
verðareyri. 

Eyjafjarðarbraut: Af Norðurlandsvegi sunnan Akureyrar um Jórunnarstaði 
að Torfufelli, ásamt brautinni að Kristneshæli og álmu frá Samkomugerði 
inn Djúpadal að Litladal. 
Laugalandsvegur: Af Norðurlandsvegi hjá Kaupangi, hjá Laugalandsskóla, 
um Eyjafjarðarárbrú á Stíflu og á Eyjafjarðarbraut skammt utan við Saur- 
bæ. 
Vatnsendavegur: Af Eyjafjarðarbraut hjá Saurbæ, austur yfir brú á Eyja- 
fjarðará þar, um Hóla að Vatnsenda. 
Svalbarðsstrandarvegur: Af Norðurlandsvegi hjá Veigastöðum, um Sval- 
barðsströnd á Fnjóskadalsveg eystri austan við brú á Fnjóská hjá Laufási. 
Fnjóskadalsvegur eystri: Af Norðurlandsvegi hjá Hálsi út Fnjóskadal austan- 
verðan um Höfðahverfi til Grenivíkur. 

Fnjóskadalsvegur vestri: Frá Draflastöðum suður Fnjóskadal vestan Fnjósk- 
ár að Illugastöðum. 
Kljástrandarvegur: Af Fnjóskadalsvegi eystri utan við Gljúfurárbrú, um 
Höfða að Kljáströnd. 
Svalbarðseyrarvegur: Af  Norðurlandsvegi ofan við  Geldingsárbrú til 
Svalbarðseyrar. 
Kinnarvegur: Af Norðurlandsvegi hjá Krossi í Ljósavatnsskarði, um Köldu-

kinn, yfir Skjálfandafljótsbrú, norður fyrir Garðsnúp á Þingeyjarsýslubraut 
hjá Garði í Aðaldal. 
Út-Kinnarvegur: Af Kinnarvegi hjá Ófeigsstöðum út að Granastöðum. 
Reykjahverfisvegur: Af Þingeyjarsýslubraut hjá Laxamýri, um Hveravelli í 
Reykjahverfi og Hvammsheiði, hjá Grenjaðarstað, á Þingeyjarsýslubraut hjá 
Syðra-Fjalli í Aðaldal. 
Laæárdalsvegur: Af Reykjahverfisvegi hjá Laxárbrúm vestan Laxár, um 
Þverá og yfir Laxá hjá Brettingsstöðum. 
Bárðardalsvegur vestri: Af Norðurlandsvegi við Kvíslarbrú vestan Skjálfanda- 
fljóts yfir brú hjá Stóruvöllum á Bárðardalsveg eystri. 
Bárðardalsvegur eystri: Af Norðurlandsvegi hjá Fosshóli, um Bárðardal 
austan Skjálfandafljóts, inn að Víðikeri. 
Þingeyjarsýslubraut: Af Norðurlandsvegi hjá Breiðumýri, um Aðalreykjadal, 
Húsavík, Tjörnes og Kelduhverfi, um Jökulsárbrú í Axarfirði að vegamótum 
Kópaskers- og Hólsfjallavega. 
Mývatnssveitarvegur nyrðri: Af Norðurlandsvegi hjá Arnarvatni í Mývatns- 
sveit, norðan Mývatns til Reykjahlíðar. 
Reykjaheiðarvegur: Frá Húsavík um Reykjaheiði að vegamótum Þingeyjar- 
sýslubrautar hjá Lóni í Kelduhverfi. 
Austurhlíðarvegur: Af Norðurlandsvegi sunnan við Breiðumýri, um Lauga- 
skóla út Austurhlíð, yfir Reykjadalsá hjá Ökrum á Þingeyjarsýslubraut 
nálægt Glaumbæ. 
Kópaskers- og Raufarhafnarvegur: Af Norðurlandsvegi austan við Jökulsár- 
brú í Axarfirði, um Kópaskerskauptún, yfir Melrakkasléttu, um Raufarhöfn 
á Axarfjarðarheiðarveg nálægt Svalbarði í Þistilfirði. 
Sandsvegur: Af Kópaskersvegi nálægt Skinnastöðum vestur yfir Sandárbrú. 

. Höólsfjallavegur: Frá vegamótum austan Jökulsárbrúar í Axarfirði, hjá Detti- 
fossi, á Austurlandsveg hjá Grímsstöðum á Fjöllum, með álmu að Hafurs- 

stöðum. 
Axarfjarðarheiðar- og Þistilfjarðarvegur: Af Kópaskersvegi hjá Klifshaga, 
um Hrauntanga og Svalbarð í Þistilfirði til Þórshafnar. 

. Holtsvegur: Af Þistilfjarðarvegi við Garðá um Holt að Laxárdal. 
Langanesvegur: Frá Þórshöfn út Langanes að Skálum. 
Eiðisvegur: Af Langanesvegi utan Krossóss að Eiði, með álmu að Ártúni. 
Ytralónsvegur: Af Langanesvegi utan við Sauðanesós, nálægt Ytra-Lóni að 
Eldjárnsstöðum, með álmu að Grund. 
Hálsvegur: Frá Þórshöfn að Hóli. 

D. Um Austurland. 

Austurlandsvegur: Af Norðurlandsvegi hjá Grímsstöðum á Fjöllum, hjá 
Möðrudal, um Möðrudalsöræfi, Jökuldalsheiði, um Jökuldal hjá Skjöldólfs- 
stöðum, um Jökulsárbrú hjá Fossvöllum, um Hróarstungu, um Lagarfljóts- 
brú hjá Egilsstöðum, um Velli og Skriðdal, um Breiðdalsheiði, um Breiðdal 
hjá Eydölum, um Strætishvarf, um Berufjarðarströnd til Djúpavogs, um 
Geithellnahrepp yfir Lónsheiði að Suðurlandsvegi í Lóni. 
Stranda- og Jökulsárhlíðarvegur: Frá Þórshöfn norðan Brekknaheiðar, um 

Strandir, Sandvíkurheiði, Vopnafjörð, Hellisheiði og Jökulsárhlíð á Austur- 
landsveg vestan við Jökulsárbrú hjá Fossvöllum. 
Hafnarvegur: Af Strandavegi við Bakkaá í Skeggjastaðahreppi. um Hafnar- 

kauptún út að Steintúni. 

Vopnafjarðarvegur: Af Austurlandsvegi hjá Möðrudal um Langadal og 
Hofsárdal til Vopnafjarðar. 
Vesturdalsvegur: Af Strandavegi nálægt Vesturá, um Vesturárdal á Vopna- 
fjarðarveg fyrir innan Hof. 
Strandhafnarvegur: Af Strandavegi við Borgarlæk um Ljósaland að Strand- 
höfn. 
Sunnudalsvegur í Vopnafirði: Af Strandavegi austan við Hofsá að Síreks- 
stöðum. 
Jökuldalsvegur: Frá Austurlandsvegi við Gilsá í Jökuldal, um Hákonarstaði 
og Brú að Aðalbóli. 
Jökuldalsvegur eystri: Af Austurlandsvegi í Dimmadal í Heiðarenda, inn 
Jökuldal, um Jökulsárbrú hjá Hjarðarhaga og á Austurlandsveg. 
Hróarstunguvegur nyrðri: Af Austurlandsvegi austan við Jökulsárbrú hjá 
Fossvöllum, um væntanlega brú á Lagarfljót á Steinboga, á Úthéraðsveg 
nálægt Hóli. 
Hróarstunguvegur eystri: Af Austurlandsvegi hjá Rangá, um Kirkjubæ, yfir 
væntanlega brú á Lagarfljót hjá Fossi og á Úthéraðsveg nálægt Ásgríms- 
stöðum. 
Kirkjubæjarvegur: Af Hróarstunguvegi nyrðri nálægt Stóra-Bakka, um 
Hallfreðarstaði og Kirkjubæ að Gunnhildargerði. 
Upphéraðsvegur: Af Austurlandsvegi vestan Lagarfljótsbrúar, um Fell að 
Hóli í Fljótsdal. 
Fellavegur efri: Af Austurlandsvegi norðan Lagarfljótsbrúar, um Hafrafell 
og Fjallsel á Upphéraðsveg nálægt Ormarsstöðum. 
Fjarðarheiðarvegur: Af Fagradalsbraut hjá Egilsstöðum, um Fjarðarheiði 
til Seyðisfjarðar. 
Seyðisfjarðarvegur syðri: Frá Seyðisfirði um Þórarinsstaði að Skálanesi. 
Seyðisfjarðarvegur nyrðri: Frá Vestdalseyri að Brimnesi. 
Úthéraðs- og Borgarfjarðarvegur: Af Fjarðarheiðarvegi austan við Eyvind- 
arárbrú, um Eiða, út Hjaltastaðaþinghá hjá Bóndastöðum og yfir Selfljóts- 
brú hjá Heyskálum, yfir Vatnsskarð um Njarðvík til Bakkagerðis í Borgar- 
firði. 
Hólalandsvegur í Borgarfirði: Frá Bakkagerði um Borgarfjörð nálægt Hóla- 
landi, yfir Fjarðará að Hvannstóði. 

Fjallabæjavegur: Af Úthéraðsvegi hjá Eiðum um Gilsárteig og Hamra- 
gerði að Ánastöðum. 
Hjaltastaðavegur: Af Úthéraðsvegi sunnan við Bóndastaði, um Hjaltastað 
og Sandbrekku á Úthéraðsveg austan við Gagnstöð. 
Fagradalsbraut: Af Austurlandsvegi hjá Egilsstöðum um Fagradal að Búðar- 
eyri við Reyðarfjörð. 

Eskifjarðarvegur: Frá Búðareyri við Reyðarfjörð til Eskifjarðarkauptúns. 

Norðfjarðarvegur: Frá Eskifjarðarkauptúni um Oddsskarð til Neskaup- 
staðar. 
Hólavegur í Norðfirði: Af Norðfjarðarvegi hjá Skálateigi að Hólum. 

Viðfjarðarvegur: Frá Eskifjarðarkauptúni um Vaðlavíkurheiði til Viðfjarðar. 

Vaðlavikurvegur: Af Viðfjarðarvegi á Vaðlavíkurheiði að Vöðlum í Vaðlavík. 

Skóga- og Fljótsdalsvegur: Af Austurlandsvegi hjá Úlfsstöðum á Völlum, 
um Skóga og Fljótsdal og á Upphéraðsveg skammt utan við Valþjófsstað, 
með álmu að Víðivallagerði. 

Skriðdalsvegur: Af Skógavegi vestan Grímsár, inn Skriðdal, um brýr á

Geitdalsá og Múlaá á Austurlandsveg, með álmu vestan Geitdalsárbrúar að 
Geitdal. 

30. Þórdalsheiðarvegur: Af Austurlandsvegi í Skriðdal um Þórdalsheiði á Fagra- 
dalsbraut í Reyðarfirði. 

31. Mjóafjarðarvegur: Af Fagradalsbraut sunnan við Köldukvísl, um Mjóafjarðar- 
heiði og norðurbyggð Mjóafjarðar að Dalatanga. 

32. Fáskrúðsfjarðarvegur: Af Fagradalsbraut í Reyðarfirði um Sléttuströnd og 
Staðarskarð að Búðum í Fáskrúðsfirði. 

33. Vattarnesvegur: Af Fáskrúðsfjarðarvegi fyrir austan Kolmúla, um Vattar- 
nes og á Fáskrúðsfjarðarveg innan við Kolfreyjustað. 

34. Dalavegur í Fáskrúðsfirði: Af Stöðvarfjarðarvegi norðan Dalsár að Dölum. 
35. Breiðdalsvíkurvegur: Af Austurlandsvegi hjá Eydölum í Breiðdal til Breið- 

dalsvíkur. 

36. Norðurdalsvegur: Af Austurlandsvegi í Breiðdal, um Norðurdal að Þorvalds- 

stöðum. 

37. Breiðdalsvegur syðri: Af Austurlandsvegi sunnan við Breiðdalsárbrú að 
Flögu. 

38. Stöðvarfjarðarvegur: Frá Búðum um Hafnarnes og Stöðvarfjörð á Breiðdals- 
víkurveg hjá Þverhamri. 

3. gr. 
Á eftir 6. gr. laganna komi ný grein, svo hljóðandi: 

Nýbýlavegir eru aðalvegir um lönd, sem nýbýlastjórn hefur tekið að sér að 
koma í byggð. 

4. gr. 
Á eftir 9. gr. laganna komi ný grein, svo hljóðandi: 

Nýbýlavegir skulu lagðir með hliðsjón af því skipulagi byggðarinnar, sem gert 
hefur verið eða samþykkt af nýbyýlastjórn ríkisins, og hefur landnám ríkisins um- 
sjón með allri vinnu við nýbýlavegi í samráði og samvinnu við vegamálastjóra 
um framkvæmd vegagerðarinnar. 

Vegagerð þessi kemur til framkvæmda jafnóðum og fé er veitt til hennar í 
fjárlögum. 

Nú er lokið við að leggja nýbýlaveg að dómi vegamálastjóra, og er hlutaðeig- 
andi sýslunefnd þá skylt að taka veginn upp í tölu sýsluvega og annast viðhald 
hans. Heimreið eða veg af nýbýlavegi til nýbýlis kostar nýbýlingur og nýbýla- 
stjórn í sameiningu, en nýbýlingur viðhaldið. 

5. gr. 
36. gr. laganna breytist þannig: 

a. 1. málsgr. orðist svo: 

Girðingar úr sléttum vír eða vírneti má ekki setja nær alfaravegi um 
óræktað land en 4 metra frá vegbrún, og ekki nær en 2 metra um ræktað land. 

b. 2. málsgr. orðist svo: 

Girðingar úr gaddavir má hvergi setja nær vegbrún en 8 metra. 
c. 6. málsgr. orðist svo: 

Ekki má reisa hús nær vegbrún en 10 metra frá þjóðvegi eða sýsluvegi, 
nema leyfi vegamálastjórnarinnar komi til. 

6. gr. 
Lög þessi öðlast þegar gildi. Jafnframt eru úr gildi numin lög nr. 116 29. des. 

1951, um breyt. á vegalögum, nr. 34 22. apríl 1947. 

Ákvæði til bráðabirgða. 
Á árinu 1955 skulu sömu aðilar sem fyrr annast viðhald þeirra vega og vega- 

kafla, sem bætt er í tölu þjóðvega með lögum þessum. 

Gjört í Reykjavík, 14. maí 1955. 

Ásgeir Ásgeirsson. 
(L. S.) 

Kristinn Guðmundsson. 

LÖG 
um breyting á lögum nr. 1 5. jan. 1938, um síldarverksmiðjur ríkisins. 

Forseti ÍSLANDS 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 

14. gr. laganna orðist svo: 

Verksmiðjurnar skulu greiða %4% af brúttóandvirði seldra afurða ár hvert til 

bæjarsjóðs eða sveitarsjóðs, þar sem þær eru starfræktar. Þó má gjald þetta ekki 
nema hærri upphæð en sem svarar samanlögðum útsvörum annarra gjaldenda í 
hlutaðeigandi bæjar- eða sveitarfélagi það ár. Skal verksmiðjugjaldið áætlað í fjár- 
hagsáætluninni, áður en útsvör eru ákveðin. Þar til lokið er endurskoðun á lög- 
gjöfinni um tekjur bæjar- og sveitarfélaga, skal gjald síldarverksmiðja ríkisins á 
Siglufirði til bæjarsjóðs Siglufjarðar þó aldrei vera minna en kr. 100000.00. 

Nú er skipt hreppi, þar sem verksmiðja er starfrækt, og miðast þá hámark 
verksmiðjugjaldsins við samanlagðar útsvarsupphæðir hinna nýju hreppa, en greið- 
ist eingöngu þeim hreppi, þar sem verksmiðjan er starfandi. 

Verksmiðjurnar greiða ekki útsvar né tekju- og eignarskatt. 

2. gr. 
Lög þessi öðlast þegar gildi, og eru jafnframt úr gildi numin lög nr. öl 27. 

júní 1941 og lög nr. 48 14. apríl 1943. 

Gjört í Reykjavík, 14. maí 1955 

Ásgeir Ásgeirsson. 
(L. 8.) 

Ólafur Thors.


